
O 
Premio Merlín na 
súa XXI edición, foi 
parar este ano ás 
mans de Agustín 

Agra, polo seu O tesouro da lagoa 
de Reid’Is, unha historia repleta 
de seres que habitan o mundo 
fantástico galego: urcos, sereas, 
bruxas e tardos, acompañados 
todos eles pola Compaña, os 
asombramentos, os sortilexios, 
os esconxuros…

Pero non son imaxinarios todos 
os personaxes fantásticos que nos 
acompañan ao longo da narración. 
Hai tamén dous seres do mundo 
real: por un lado a muller anónima 
que recolle pedriñas da praia e 
polo outro, un home que foi toca-
do pola maxia e a fantasía, Man, 
o ‹gaiteiro›, o home dos círculos e 
das esculturas de pedra e refugallo 
que vive na Casa do Vento. 

A historia transcorre nun verán 
en que Paulo coñecerá a súa cur-
má Aldara, unha rapaza valente 
coa que comparte moitas aven-
turas. Acompañaraos ao longo da 
novela o seu avó, que cando era 
novo e para poder curar o seu pai 
tivo que mergullarse na lendaria 
lagoa de Reis’Is. As súas augas 
acollen, segundo din, unha cidade 
inzada de alfaias e obxectos máxi-
cos con moitos poderes, todos 
eles protexidos polos feros urcos. 

Se a historia e a estación do 
ano en que se desenvolve son 
marabillosas, tamén o é a esce-
nografía, unha fermosa paisaxe 
que intuímos grazas á toponi-
mia escolleita polo autor e que 
xa nolo di todo sen necesidade 
de que se estenda en longas des-
cricións. Hai, por exemplo, unha 
Cidadepedra na que Paulo vive 
todo o ano, que contrasta coa 
Viladomar do Cobodomundo na 
que pasa as vacacións cos avós. 

E á súa vez, a vila está rodea-
da doutras paraxes non menos 
marabillosas como a Praia de 
Mardefora ou o Souto dos Gatos, 
e doutras algo menos tranqui-
las coma o Mar das Tempestades 
ou o da Desolación. Chámanos 
a atención aquí Reid’Is, o nome 
máis importante de todos, que a 
diferenza dos outros non nos di 
nada, e que parece procurar un 
exotismo ao que non lle atopa-
mos moito sentido.

As ilustracións de Andrés 
Meixide, cheas de cor e de expre-
sividade axúdannos a entender, 
entre outras cousas, por que os 
urcos eran tan temidos, pero bo-
tamos de menos nelas a figura do 
avó cando era novo, disposto a 
loitar contra os urcos e fascina-
do perante a beleza da princesa 
Viviana.

A historia de Agustín Agra é 
un bo punto de partida para que 
os máis novos comecen a ter 
contacto coas tradicións galegas 
cun toque máxico e con todos os 
seres que habitan nelas, pero por 
momentos dános a impresión 
que moitos destes seres ou tra-
dicións son nomeados sen máis, 
sen quitarlles todo o partido que 
sería de esperar. Van aparecen-
do ao longo da narración do avó, 
adubiando demasiado o que é o 
eixe central, a súa aventura na 
lagoa e a curación do seu pai, 
que despois dunha espera pouco 
verosímil e inxustificada ten un 
desenlace do máis normal.
E tamén temos que sinalar un de-
talle que nos chamou a atención 
cando comezamos a lectura: Pau-
lo e Aldara coñécense no primeiro 
capítulo e sen sabermos moi ben 
por que vólvense coñecer outra 
vez no segundo, provocando un 
certo desconcerto no lector ao 
que lle parece que algo se lle pa-
sou por alto.

// Ana Amado

O 
escenario que 
compón A cova 
das vacas mortas 
ocúpano un mozo 

(Xoel) de 16 anos que vive coa 
súa nai alemá (Birke) nunha 
comuna hippie en Foxo. Un día 
envíanlles para que viva con eles 
o seu suposto avó (Heinrich) 
dende Berlín, que sofre de 
alzheimer.

O eixe principal da histo-
ria xira ó redor da relación que 
se vai establecendo, pouco a 
pouco, entre o neto e o seu avó. 
Primeiro polos coidados que o 
rapaz ten con el, por mor da súa 
enfermidade (a nai, drogodepen-
dente, non podía facerse cargo), 
pero axiña xorde unha relación 
afectiva grazas ás historias que 
Heinrich lle vai contando a Xoel 
sobre o seu pasado e sobre a súa 
relación coa famosa cineasta 
Leni Riefenstahl.

Resulta especialmente atrac-
tiva e interesante a mestura de 
personaxes reais (Leni Riefenstahl 
foi unha das cineastas máis im-
portantes da preguerra, e autora 
de filmes como Olimpia, docu-
mental sobre os Xogos Olímpicos 
de Berlín 1936, ou O triunfo do des-
tino en 1933) cos ficticios de Xoel 
e o seu avó.

Heinrich cando chega a Foxo 
leva entre as súas pertenzas dúas 
maletas que conteñen parte dos 
rolos orixinais dos filmes da súa 
amiga Leni. E estes, xunto co 
seu dono, unha noite sorpresi-
vamente desaparecen. Ata este 
momento o libro crea unha gran-
de expectación no lector e tamén 
unha serie de dúbidas que van 
aumentando progresivamente. 
Pero a partir da desaparición do 
avó o argumento vai decaíndo, 
comezan a quedar demasiados 
cabos soltos e chégase a un final 
apresurado e mal resolto. Esa 
mesma sensación de ler as Car-
tas de inverno ou o Aire negro de 
Agustín Fernández Paz.

Entre eses cabos soltos (mal 
soltos) está o de se Birke é real-
mente filla de Heinrich: ela afirma 
que si o é, pero Heinrich, que é un 
home enfermo de alzheimer, en-
fermidade que comeza por desfa-
cer os recordos máis novos e que 
en troques permite lembrar con 
gran claridade os pasados, asegu-
ra que a súa filla morreu a mans 
dos rusos cando estes entraron en 
Berlín. Heinrich atópase atrapado 
nas películas que axudou a filmar 
a Leni Riefenstahl, e o cariño que 
lle mostra Xoel non lle é suficien-
te para quedar con eles, co que 
acaba refuxiándose no seu pasado 
nazi-alemán.

Porque o nazismo é un dos 
grandes temas da novela. Leni 
Riefenstahl foi acusada de simpa-
tizar coa ideoloxía nazi, e aínda 
que ela e outros repetiron insis-
tentemente que só filmaba o que 
vía, que só facía o seu traballo, 
que a súa relación co nazismo era 
que lle pagaban, e que nunca fora 
simpatizante de Hitler, quedan 
normais dúbidas históricas. Con 
todo, na Cova das vacas mortas 
realízase unha pequena defen-
sa dela, e retrátana como a unha 
heroína. E esas dúbidas sobre a 
historia increméntanse ao final 
coa revelación de que en Guipfe-
lwolfe, nas montañas deshabita-
das de Foxo, existía unha peque-
na aldea onde só vivían alemáns 
refuxiados da persecución polos 
seus ideais fascistas e os seus cri-
mes contra a humanidade. 

Iria (a moza de Xoel) decide 
irlle co conto á policía, o que pon 
o lector rapidamente na posición 
contraria, á defensiva. Dalgunha 
maneira o lector séntese manipu-
lado por esa mágoa que lle dan os 
perseguidos: que aínda hoxe haxa 
altos cargos nazis sen procesar 
polos seus crimes e que leven 
unha vida normal sen remorsos, 
prodúceme un rexeitamento vis-
ceral. E á fin e ó cabo non tomar 
posición é dalgunha maneira to-
mar posición.

// Amaya Montes

